
Resumen.- L'autor fabla de Billafranca billa de I'Alto-Xiloca en do bi estié triballando de
Mayesto ro curso 1991-92.

Summary.- The author writes of Villafranca, village of the higher Jiloca, at which he was
workings as teacher at the year of 1991-92.

Tos quererba charrar —quiestos amigos de a rebista Xiloca— una miajeta d'ista billa
afincata en I'Alto-Xiloca. En era bi estié triballando de mayestro duran o curso 1991-
1992 y, anque no yera tot o diya en o lugar, pos biacheba a diyario enta Teruel, si
que en tiengo bellas remerenzas d'era, sopre tot de o paisache.

Soi una presona una miajeta enfoscata y ya he dito bella begata que estio mas
amigo de o paisache que de o paisanache. Isto plega a cuento de que poquet tos
poderba dizir de as chens de o lugar, si trestallamos bella presona que por nesezida
teneba que fer trato, beigase-ne ta exemplo o sifor alcalde, o0 mosen, os mios com-
pafiers de triballo y claro ye, os pais de os mozez que toz os diyas plegaban enta ra
escuela.

As escuelas, que i son afincatas en o pago clamato “as balsas” estan agora
redoliatas de paideras, o que mos amuestra plateramén o que ha plegato a estar
I'alazet de a economia d'ista billa.

A obella ye o zentro de a bida de as chens que i biben y triballan asti. As amplas
planuras, —“a mas ampla planura de o Xiloca"- como lis cuaca dizir a ras chens, ye
trestallata en cambos de cautibo, a mayor parti d’ers de regano, pos ya fa bellas
afadas se i fazid un rete de zaicas que dende os pozos esparzen I'augua por toz os
cambos. Iste rete de regadura completa o biello rete que surte de o rio Xiloca u Zelfa

y tién muitisma mayor antiglieda. Con tot y con ixo, o cautibo de os cambos ye en
funzién de o ganau. A mena de produtos que se i cautiban estan: Alfalze, trigo,
piprigallo, panizo y, un cautibo muito tradizional o Zafran. Dinantes I'autibida agricola
mas importan yera a remolacha, pero dende que trancoron a interpresa de Santolaria
ha plegato a menos.

O lugar tién amas un goyaral de carrascas clamato A Matilla, d'asti surte a lefa
que a chen en menestra ta l'ibierno.

Bi ha en I'albala bels poblaus preistoricos que amenestan o suyo estudio. Por atro
costau, o que sapemos de a suya istoria concara con a o parixer orixen meyebal de
a billa, encara que dizen que os Romanos ya i yeran por istos pagos. Tot parixe
escomenzipiar con a plegada de Alifonso | o Barallador a ral Bal de I'Alto-Xiloca,
anadas 1120-1121. Por istas calendatas trobamos chunto a “Villa Franqua” os lugars
de “Saletas”, “Torre Invidia”, “Cuevas” y “Merle”; d'istos cuatro lugars que se i zitan
solo que Billafranca remane giiei como lugar poblato, os atros son encara en a reme-
ranza de as chens como simples pagos a os que ban a fer bellos triballos u de pastors.

De a epoca meyebal remane o primer trango de a torre de a ilesia, isto dito por
o conoxito istoriador de castiellos D. Cristoforo Guitart, o que remane de a torre ye
de ladrillo y, o suyo estilo ye una mestura de barroco y mudexar, sin dembargo a torre
ye muito escoscata y amanixe como sinal de o lugar dende muitos quilometros antis
de plegar a ra billa.

O tarabidau de carreras y plazas a o costau de a cucha de o rio Xiloca amuestra
una prespeutiba grata a ra bista. Cal sifalar a Casa de a Billa y a clamata Casa Gran
como edifizios zebils mas singulars, y as ermitas de o Carmen y de o Cambo, amas
de a ilesia en a cuala se i troban buen zalpau d'alfayas artisticas.

As chens son asti francas de buen implaz y “de parabra”, os mozez que i plegan
ta ra escuela, puedo dizir que aiman I'estudio y son prou triballadors por o que cal
asperar ta ers un buen esdebenidero.

